
      
 

ᑐᓴᕐᑎᑦᓯᒍᑏᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓂᒃ 

 
ᑐᓴᕐᑎᑦᓯᒍᑦ ᑐᓂᔭᐅᕗᖅ ᐅᕙᓂ ᐅᑦᑑᐱᕆ 10, 2013 ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
(ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑲᒪᒋᔭᖃᓛᕐᒪᑕ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ ᑲᒪᒋᓗᒋᑦ ᐃᓱᒪᒋᔭᑦ ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᐊᒻᒪᓗ ᐱᓯᒪᓗᒋᑦ ᒫᓐᓇ ᐊᖑᓇᓱᓐᓂᕐᒧᑦ ᒪᓕᒐᑦ. 
 
ᐱᔾᔪᑕᐅᔪᖅ ᑲᒪᒋᔭᐅᓂᐊᕐᑐᖅ ᓈᓚᑦᑎᑦᓯᓂᕐᒥ: 
ᐱᔾᔪᑕᐅᔪᖅ ᑲᒪᒋᔭᐅᓂᐊᕐᑐᖅ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥ ᐅᑯᐊ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᓴᓪᓖᑦ 
ᕿᑭᖅᑖᓗᐊᓂ ᑐᒃᑐᐃᑦ ᐊᒻᒪᓗ ᒫᓐᓇ ᐊᖑᓇᓱᓐᓂᕐᒧᑦ ᒪᓕᒐᑦ.  ᐊᑖᒍᑦ ᓄᓇᖁᑎᑖᕈᑏᑦ ᐋᕿᓱᕐᑕᐅᓂᖏᑦ ᑲᑎᑦᑐᒋᑦ 
ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐱᑕᖃᕆᐊᖃᕐᒪᑕ ᐋᕿᑦᑕᐅᓂᖓᓂᒃ ᐃᓚᖏᑦ ᐊᓐᓇᐅᒪᔾᔪᑕᐅᒋᐊᓖᖃᓄᐃᓪᓗᐊᕐᓂᖏᑦ 
(ᓄᓇᖁᑎᑖᕈᑏᑦ ᐃᓚᖓ 5.6.19 ᐊᒻᒪᓗ 5.6.20).  ᑕᒪᓐᓇ ᑲᒪᒋᔭᐅᓛᕐᒥᔪᑦ ᓈᓚᑦᑎᑦᓯᓂᕐᒥ. 
 
ᑐᓂᓯᓂᖅ ᐅᓂᒃᑳᓂᒃ: 
ᒐᕙᒪᓐᑯᑦ ᓄᓇᕗᑦᒥ−ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓂᓯᓯᒪᓕᕐᒪᑕ, ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᑐᑦᓯᕋᐅᒻᒥᒃ 
ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓂᒃ ᐆᒪᔪᓕᕆᔨᕐᔪᐊᓄᑦ ᑲᒪᖁᓪᓗᖏᑦ ᐃᓱᒪᒋᔭᒥᒃ ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᓴᓪᓖᑦ ᕿᑭᖅᑖᓗᐊᓂ ᑐᒃᑐᓂᒃ ᐊᒻᒪᓗ ᐱᓯᒪᓗᒋᑦ ᒫᓐᓇ ᐊᖑᓇᓱᓐᓂᕐᒧᑦ ᒪᓕᒐᑦ.  ᒐᕙᒪᓐᑯᑦ 
ᓄᓇᕗᑦᒥ ᑐᑦᓯᕋᐅᑎᖓᑦ ᐊᒻᒪᓗ ᐊᓯᖏᑦ ᑎᑎᖅᑲᑦ ᐊᑕᔪᑦ ᓈᓚᑦᑎᑦᓯᓂᕐᒧᑦ ᐊᑐᐃᓐᓇᐅᕗᑦ ᐱᔭᐅᒍᓐᓇᕐᑐᑎᒃ ᐅᕙᙵᑦ 
ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com), ᐅᕝᕙᓘᓐᓃᑦ ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ 
ᑐᕌᕈᑎᓂ ᑎᑎᕋᕐᑕᐅᒪᔪᓂ ᓄᙳᐊᓂ ᑐᓴᕐᑎᑦᓯᒍᑎᐅᑉ. 
 
ᓈᓚᑦᑎᑦᓯᓂᖅ ᐃᓂᓕᐅᕐᑕᐅᒪᒧᑦ ᐱᑕᖃᓛᕐᑐᓂ ᐃᖃᓗᓐᓂ, ᓄᓇᕗᑦᒥ ᐅᕙᓂ ᑏᓯᒻᐱᕆ 10 ᐊᒻᒪᓗ 11, 2013 
ᐅᕙᙵᑦ 9:00 ᐅᓪᓛᓴᒃᑯᑦ 5:00ᒧᑦ ᐅᓐᓄᓴᒃᑯᑦ.  ᓱᓕᑦᑕᐅᖅ ᐆᒪᔪᓕᕆᔨᕐᔪᐊᑦ ᐊᑐᕈᓐᓇᕐᒥᔪᑦ ᐅᓐᓄᒃᑯᑦ ᑲᑎᒪᓂᕐᓂᒃ 
ᐅᕙᙵᑦ 7:00 ᕿᐅᕗᖓ 9:00 ᐅᓐᓄᒃᑯᑦ.  ᑐᓂᓯᓯᒪᒡᕕᐅᒋᐊᓕᒃ ᐅᓂᒃᑳᓂᒃ ᐅᕗᖓ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒧᑦ 
ᐅᓇ ᓅᕕᒻᐱᕆ 18, 2013.  ᐱᒍᒪᒍᑦᓯ ᑐᓴᕋᑦᓴᑲᓐᓂᕐᓂᒃ ᐱᓪᓗᒋᑦ ᑐᓂᓯᓂᖅ ᐅᓂᒃᑳᓂᒃ ᐅᕝᕙᓘᓐᓃᑦ ᐱᓂᖅ 
ᑐᓴᕋᑦᓴᓂᒃ ᐱᓪᓗᒍ ᐅᐸᖃᑕᐅᓂᖅ ᐃᓚᐅᓗᓂ ᑭᒃᑯᓕᒫᓄᑦ ᐅᕝᕙᓘᓐᓃᑦ ᑲᒪᖃᑕᐅᓗᓂ ᓈᓚᑦᑎᑦᓯᓂᕐᒥ, ᐊᑏ 
ᖃᐅᔨᒃᑲᕐᓯᐅᒃ ᐆᒪᔪᓕᕆᔨᕐᔪᐊᑦ. 
 
ᐆᒪᔪᓕᕆᔨᕐᔪᐊᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑦᓯᓂᐊᕐᐳᑦ ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ ᑐᓂᔭᓂᒃ ᑕᒡᕗᖓ, 
ᐃᓱᒋᓗᒋᑦ ᐊᑐᕐᑐᑦ ᑲᙳᓇᕐᓂᖏᑦ ᐅᕝᕙᓘᓐᓃᑦ ᒪᐅᖓᑐᐃᓐᓈᕆᐊᖃᙱᓐᓂᖏᓐᓄᑦ ᐃᓱᒫᓗᒍᑏᑦ. 
 
ᖃᓄᖅ ᐱᔪᖃᕈᓐᓇᕐᐸ ᑐᓴᕋᑦᓴᑲᓐᓂᕐᓂᒃ: 
ᐱᒍᒪᒍᑦᓯ ᑐᓴᕋᑦᓴᑲᓐᓂᕐᓂᒃ ᐱᓪᓗᒍ ᑐᓂᓯᓂᖅ ᐅᕝᕙᓘᓐᓃᑦ ᐱᓂᖅ ᐅᓂᒃᑳᓂᒃ, ᒪᓕᒐᕐᓂᒃ ᐊᑐᕐᑐᓂᒃ ᑭᒃᑯᓕᒫᓂᒃ 
ᓈᓚᑦᑎᑦᓯᓂᕐᒧᑦ ᐅᕝᕙᓘᓐᓃᑦ ᑲᑎᒪᔾᔪᑎᑦᓴᓂᒃ ᓈᓚᑦᑎᑦᓯᓂᕐᒥ, ᐊᑏ ᖃᐅᔨᒃᑲᕐᓯᐅᒃ ᐆᒪᔪᓕᕆᔨᕐᔪᐊᑦ: 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ :  (867) 975-7300 
ᓱᑲᑦᑐᒃᑰᕈᑦ :  (888) 421-9832 

ᖃᕋᓴᐅᔭᒃᑯᑦ ᑐᕌᕈᑖ : receptionist@nwmb.com 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ:  www.nwmb.com 

http://www.nwmb.com/

